Supliches -  15a Domënia Aaa 
Periun!

La Parora de Dî y so Spirit é bugn da mudé nosc monn. 

Al ó ester jënt che se lascia ite sön ci che Idî y so Spirit ó nes dí.
Al’invocaziun: “Signur, che t’es chiló te tüa Parora,” 
– respognunse: dásse edli che vëiga y orëdles che alda.
1. Te vigni zelebraziun sacra él la Dlijia che incünda la Parora de Dî.

I periun ch’al sides jënt che l’ascuta, che prô da la capí y da vire aladô  (chît)
“Signur, che t’es chiló te tüa Parora” – dásse edli che vëiga y orëdles che alda.
2. I governanc dl monn baia ion de iustizia y de pesc. 

I periun ch'ai sides bugn da mantigní y da porté inant ci ch'ai impormët

  (chît)  “Signur, che t’es chiló te tüa Parora” – dásse edli che vëiga y orëdles che alda.
3. La Parora de Dî ghira tres danü iustizia soziala y misericordia.

Dëidesse da sté ite por i debli, i püri y i amará ch'ai ne vëgnes nia tralasciá. (chît) 
“Signur, che t’es chiló te tüa Parora” – dásse edli che vëiga y orëdles che alda.
4. La Parora de Dî arjunj ma so fin sc'i la tolun sö y la metun en pratica.

Dëidesse cun nostes dezijiuns y nostes opres da vire tl amur y tl respet dla creaziun  (chît) “Signur, che t’es chiló te tüa Parora” – dásse edli che vëiga y ......
5. Al é tröpes plantes jones che sfiora sö ti ciamps dla vita.

I periun che la buna noela dëides i mituns, jogn y jones, 

da crësce sö sagns te sües aspiraziuns y te sü ideai  (chît) 
“Signur, che t’es chiló te tüa Parora” – dásse edli che vëiga y orëdles che alda.
6. Signur, tö somënes fora y t’abines ite ci che t’as somené. 

I periun che nüsc defunc vëgnes aratá dëgns de tüa impormetüda de vita eterna (chît)
“Signur, che t’es chiló te tüa Parora” – dásse edli che vëiga y orëdles che alda.
Dî y Pere, 

i t’un porté dant nostes supliches sciöche resposta ala Parora che te nes as dit. 

To Spirit nes dëides da perié cun cör sinzier y cun crëta

por Gejú Crist nosc Signur. Amen. 
ACLAMAZIUNS - KYRIE
Le ciamp de nosta vita aspeta che la somënza dla Parora de Dî portes früt
Signur Gejú Crist, tüa Parora é spirit y vita 



Kyrie eleison / Signur, pieté
Signur Gejú Crist, tö sciüres fora la somënza de tüa Parora y t'os ch'i sunse n bun terac



Christe eleison / Crist, pieté
Signur Gejú Crist, tö protlamëies beac chi che á edli che vëiga y orëdles che alda



Kyrie eleison / Signur, pieté
